
VESTLAND FYLKESKOMMUNE
Postboks 7900
5020 Bergen
Att.Ole Stian Hovland

Svar på høyring - Temaplan for 
bevaring av privatarkiv i Vestland 
2025

Arkivverket viser til høyringsbrev mottatt 14.03.2025 om Temaplan for 
bevaring av privatarkiv i Vestland 2025.

VVåree hovudsynspunkt

1. Det er svært positivt å sjå korleis privatarkiv inngår i det 
fylkeskommunale planhierarkiet i Vestland, og at det er så synleg i 
planarbeidet generelt. 

2. Arkivverket har ikkje noko innspel på dei ulike delane av planen, eller 
kva dei ulike aktørane på feltet kan bidra med for å realisere planen. 
For Arkivverket sitt ståstad, er det viktig at det er dei regionale 
aktørane og tilhøva som legg premissane for bevaringsarbeidet i 
regionen. Me støttar aktivt opp under fylkeskommunen si rolle som 
samfunnsutviklar og demokratisk aktør, og meiner at det er 
fylkeskommunen som best kan legge grunnlaget for dei 
organisatoriske og økonomiske verkemidla som fremmer kvalitet, 
profesjonalitet, utjamning og samhandling på tvers av 
kommunegrenser og mellom forvaltningsnivå i regionen. 

Omm Arkivverket

Arkivverket er Noregs øvste arkivmyndigheit. Vårt samfunnsoppdrag er å 
bidra til effektiv dokumentasjonsforvaltning, samt å sikre, bevare og gjere 
tilgjengeleg eit bredt og allsidig utval av samfunnet sine arkiver. Me har det 
nasjonale koordineringsansvaret for privatarkiv, og leier nettverket av dei 
regionale koordinatorane.  

